
					এই পাতাটির মুদ্রণ সংশোধন করা প্রয়োজন। 
উদরাময় । 19డి $
উদরাময়ের ন্যায় কিছু কাল স্থায়ী হয়। এইরূপে পীড়া পুরাতন হইলে যে, কোন আশঙ্কা থাকে না, এমত বলা যাইতেছে না। ইহাতেও শরীর ক্ষীণ হইতে পারে। ক্ষুধার হয়ত এককালেই হ্রাস হয়, নচেৎ তাহ অত্যন্ত প্রবল হইয়। উঠে এবং শিশু যাহা কিছু আহার করে তাছ। পরিপাক হয় না। পূর্বের ন্যায় পিপাসা না থাকিলেও বমনের কিছুমাত্র হ্রাস হয় না। জিহ্বা লোহিতবর্ণ, মধ্যস্থলে শ্বেত বা পীত বর্ণের লেপযুক্ত, কখনই ইহার অগ্রভাগে ও পর্শ্বে, কচিৎ সমস্ত মুখের স্থানেই ক্ষুদ্র২ ক্ষত হইতে দেখা যায়। যদিও সৰ্ব্বদা রেচন হয় না, কিন্তু পানাহার করিবামাত্ৰ মলত্যাগের জন্য অত্যন্ত বেগ হইয়া থাকে। মল পূর্ববৎ হরিদ্বর্ণ, সতত তরল, কচিৎ কিঞ্চিৎ গাঢ় এবং শোণিত, শ্লেষ্মা ও পূয় সংযুক্ত। মলে পূয় থাকিলেই যে মৃত্যু হইবে এমত বলা যায় না, যেহেতু প্রভূত পরিমাণে পূয় থাকিলেও শিশু আরোগ্য লাভ করিয়া থাকে, আবার মলে বিন্দুমাত্র পূয় না থাকি-. লেও পীড়া সাংঘাতিক হয়। মৃত্যু হুইবার পূর্বে কোন২. শিশুর শারীরিক উষ্ণতার হ্রাস হইয়। হস্তপদ শীতল হয় এবং স্থানে২ বিশেষতঃ নিতম্বে স্ফোটক হয়। ডাং ওয়েষ্ট বলেন, তিনি উদরাময়গ্রস্ত আট মাসের এক বালিকার মৃত্যুর দশ দিবস পূর্বে তাহার হস্ত ও গলদেশে বিম্বিকার (Pemphigus) ন্যায় স্ফোটক হইতে দেখিয়াছিলেন।
মৃত্যুর কারণ। প্রাদাহিক উদরাময়ে অনেক শিশুর মৃত্যু হয়, তাহাতে আবার তৎসঙ্গে অন্যান্য পীড়া উপসর্গ স্বরূপে সংমিলিত হইলে, জীবন-দীপ নিৰ্ব্বাণ হইতে আর

